
OʻZBEKISTONDA 
DON MAHSULOTLARI 
KLASTERLARIDA ISHLAB 
CHIQARISH VA XOʻJALIK 
FAOLIYATINI RIVOJLANTRISH

ORCID: 0009-0004-8572-2308

Alimov Gʻayratjon Abduraxmon oʻgʻli
Toshkent davlat transport universiteti, 
“Transport iqtisodiyoti” kafedrasi mustaqil izlanuvchisi

Annotatsiya: Ushbu tadqiqotda Oʻzbekiston qishloq xoʻjaligi don mahsulotlari klasterlarini joriy etish va ularni rivojlantirish 
masalalari yoritilgan. Sohaga oid ishlab chiqarishning iqtisodiy koʻrsatkichlari tahlil etilgan. Qishloq xoʻjaligi va don mah-
sulotlarini ishlab chiqarish, saqlash, qayta ishlash va sotish jarayonlari haqida fikr yuritilgan.

Kalit so‘zlar: Qishloq xoʻjaligi, don mahsulotlari, klaster, kooperatsiya, innovatsiya, qishloq xoʻjalik klasteri, ishlab chiqa-
rish, ixtisoslashuv, joylashtirish.

Abstract: This thesis describes the advantages of introducing clusters of agricultural grain products of Uzbekistan. Eco-
nomic indicators of industry-related production are analyzed. The processes of production, storage, processing and sale 
of agricultural and grain products were mentioned.

Key words: Agriculture, grain products, cluster, cooperation, innovation, agricultural cluster, production, specialization, 
placement.

Аннотация: В данной тезисе описаны преимущества внедрения кластеров сельскохозяйственной зерновой про-
дукции Узбекистана. Проанализированы экономические показатели отраслевого производства. Были упомянуты 
процессы производства, хранения, переработки и реализации сельскохозяйственной и зерновой продукции.

Ключевые слова: Сельское хозяйство, зерновая продукция, кластер, кооперация, инновации, агрокластер, произ-
водство, специализация, размещение.

К I R I S H 
Keyingi yillarda qishloq xoʻjaligi va chorvachilik sohalarida xoʻjalik yuritish faoliyatini tashkillashtirishning 

zamonaviy usullarini joriy etilmoqda. Bunga qishloq xoʻjaligi va chorvachilik kooperatsiyalari, klasterlarini misol 
qilib keltirish mumkin. Oʻzbekiston qishloq xoʻjaligi tarmoqlarida klaster usulining joriy etilishi yangi va innovat-
sion yondashuvdir. 

Xususan, qishloq xoʻjaligida ishlab chiqarishning klaster usuli yoʻlga qoʻyildi, klasterlarga ajratilgan 
qishloq xoʻjaligi maydonlarining hajmi ekin turlari boʻyicha paxta-toʻqimachilikda 62 foizni, chorvachilikda  
8 foizni, meva-sabzavotchilikda 7,5 foizni tashkil etmoqda. Shuningdek, zamonaviy resurs tejaydigan texnologi-
yalarning joriy etilishi qishloq xoʻjaligi mahsulotlari ishlab chiqaruvchilari tomonidan yer, suv va moddiy-texnik 
resurslardan samarali foydalanish, yetishtirilgan xom ashyoni qayta ishlagan holda tayyor mahsulot koʻrinishida 
isteʼmolchiga yetkazib berish imkonini bermoqda. Natijada joriy yilda boshoqli don yetishtirishda gektaridan oʻr-

tacha 60 sentnerdan hosil olinib, yalpi ishlab chiqarish hajmi 7 mln tonnadan ortiqni tashkil etdi hamda davlatga 
3 mln 552 ming tonna don topshirilib, bu koʻrsatkich oʻtgan yilga nisbatan 140 foizga oshdi.1

A D A B I Y O T L A R  S H A R H I 
Albatta, bu soʻzlardan keyin klaster oʻzi nima degan savol tugʻilishi tabiiy hol. Shuning uchun avval klaster 

oʻzi nima ekanligiga bir toʻxtalib oʻtsak “Klaster” fransuzcha soʻz boʻlib, “bogʻlam”, “guruh”, “toʻplanish”, degan 
maʼnolarni anglatadi. “Klaster” tushunchasi ilk bor 1990-yilda Maykl Porter tomonidan “Davlatlarning raqobat-
dosh afzalligi” nomli asarida keltirilgan. Klaster bu –toʻplanib ishni amalga oshirish. Masalan, paxta yetishtirildi, 
mahsulot ishlab chiqarish uchun uni endi tolaga aylantirish kerak, keyingi qadamda tola ip kalavaga, ip kalava 
esa matoga aylantiriladi. Soʻnggi qadamda matodan mahsulot ishlab chiqariladi. Klaster mana shu butun tizimni 
shakllantirish demakdir.

Qishloq xoʻjaligida klasterlarni tashkil quyidagi maqsadlarni oshirish uchun xizmat qiladi:
• Mahsulot yetishtirishda zamonaviy innovatsion texnologiyalarni jalb qilish orqali agrotexnik tadbirlarni yan-

gilash, hosildorlikni bir necha barobar oshirish.
• Mahsulot yetishtiruvchilar tomonidan qoʻshilgan qiymat zanjirini yaratish va yakunda olinadigan tayyor 

mahsulotlarni eksportga yoʻnaltirish.
• Kam xarajat qilib, koʻp daromad olish. Mahsulot yetishtiruvchilarning moliyaviy holatini yaxshilash.
• Mahsulot yetishtiruvchilar moddiy-texnik bazasini zamonaviy qishloq xoʻjaligi texnikalari va uskunalari bilan 

boyitish. Infratuzilma obyektlarini yangilashdan iborat.

T A D Q I Q O T  M E T O D O L O G I YA S I
Davlatimiz rahbari joriy yil 13-oktyabr kuni Sirdaryo viloyatiga tashrifi doirasida qishloq ahli bilan boʻlib 

oʻtgan suhbatda: “Qishloq xoʻjaligining barcha yoʻnalishlaridagi klasterlar joylarda tadbirkorlikni rivojlantirish-
ning lokomotivi boʻlishi kerak”, hamda “klaster tizimi – bu manfaatdorlik, sohaga ilm-fan va innovatsiyaning 
kirib kelishi, qishloq xoʻjaligining kelajagi va raqobatbardosh boʻlishi demakdir”, deb taʼkidladilar.2 Biz klaster 
faoliyatiga oid baʼzi bir raqamlarga toʻxtalib oʻtdik xolos. Klaster tizimining joriy etilishi misolida sohada hali 
muammolar koʻpligini, ularni bartaraf etishda keng koʻlamli ishlar olib borilayotganini koʻrish mumkin. Ish bor 
ekan, muammolar ham yuzaga kelishi tabiiy. Bir soʻz bilan aytganda, klaster tizimi nafaqat qishloq xoʻjaligi, balki 
sanoat va xizmat koʻrsatish sohalarini qamrab olmoqda. Zamon talabiga mos odimlash esa hamisha barcha 
jabhalarda yutuq va samaralar garovi boʻlib kelgan. Yaʼni klaster boqimandalikka chek qoʻyib, erkin va samarali 
mehnat qilishga undaydi.

Shu bilan birga, qishloq xoʻjaligini davlat tomonidan qoʻllab-quvvatlashda samarali bozor mexanizmla rining 
mavjud emasligi tarmoqning raqobatbardoshligini oshirish imkonini bermayapti. Qishloq xoʻjaligi sohasini diver-
sifikatsiya qilish orqali boshoqli don ekinlaridan yuqori hosil olish, parrandachilik, chorvachilik va baliqchilik 
tarmoqlarining ozuqaga boʻlgan talabini qondirish, ishlab chiqarish hajmini koʻpaytirish hamda qishloq xoʻ-
jaligi mahsulotlari yetishtiruvchilarning iqtisodiy manfaatdorligini oshirish maqsadida Oʻzbekiston Respublikasi 
Vazirlar Mahkamasining 2019-yil 24-sentyabrdagi “Don yetishtirishda klaster tizimini bosqichma-bosqich joriy 
etish orqali yuqori hosildorlikni taʼminlashga doir qoʻshimcha chora-tadbirlar toʻgʻrisida”gi 806-sonli3 qarori ishlab 
chiqildi. Chunki Oʻzbekistonda don mahsulotlarini ishlab chiqarish klasterining tashkil etilishi ushbu sohada 
iqtisodiy faoliyatni rivojlantirish, aholi turmush darajasini oshirish va butun mamlakat iqtisodiyotini mustahkam-
lashga xizmat qiladi, desak mubolagʻa boʻlmaydi.

T A H L I L  V A  N A T I J A L A R  M U X O K A M A S I 
Bugungi kunda mamlakatimizda jami 157 ta gʻallachilik klasteri boʻlib, ularga biriktirilgan yer maydoni  

1 038 ming gektarni tashkil qiladi. Ushbu klasterlarda 36,0 mingta fermer xoʻjaliklari bilan 957, mingga yer 
maydonida gʻalla yetishtirish boʻyicha hamkorlik olib borilmoqda. Gʻallachilik klasterlari tomonidan 2020-yilda 
qiymati 547,2 mlrd soʻm (sh.j: 193,3 mlrd soʻm oʻz mablagʻlari, 353,9 mlrd soʻm bank kreditlari) va 20,3 mln 
dollar miqdorda xorijiy kredit mablagʻlari hisobiga 65 ta loyihalar ishga tushirilib, 3 695 ta doimiy ish oʻrinlari 
yaratildi (1-rasm).

1 Oʻzbekiston Respublikasi Vazirlar Mahkamasining 2019-yil 24-sentyabrdagi “Boshoqli don yetishtirishda klaster tizimini bosqichma-
bosqich joriy etish orqali yuqori hosildorlikni taʼminlashga doir qoʻshimcha chora-tadbirlar toʻgʻrisida”gi qarori. Qonunchilik maʼlumotlari 
milliy bazasi, 27.12.2021-y., 09/21/774/1198-son.

2 Esonova S., Qoʻzimurodova S., & Qulsaxatova S. (2023). Qishloq xoʻjaligi klasterlarida boshqaruv mexanizmlarini 
takomillashtirish. Евразийский журнал технологий и инноваций, 1(2), 5–9. извлечено от https://www.in-academy.uz/index.php/
ejti/article/view/9902.

3 lex.uz›ru/docs/-4529920

1-rasm. Oʻzbekistonda mavjud gʻallachilik klasterlarining soni (hududlar kesimida, 2023-yil)4.

2023-yilda 83 ta gʻallachilik klasterlari tomonidan 1 trln 164 mlrd soʻmlik 122 ta investitsiya loyihalari 
amalga oshiriladi. Klasterlar tomonidan 234 ming tonna don saqlaydigan ochiq maydonlar, 166 ming tonna 
yopiq om borlar, 156 ming tonna un mahsulotlari, 3,8 ming tonna non va non mahsulotlari hamda 79 ming tonna 
ozuqa-yem ishlab chiqarish quvvatiga ega sexlar ishga tushiriladi.

Mamlakatimizda klasterlar tomonidan qayta ishlash, saqlash va quritish boʻyicha 430 ming tonna qoʻshimcha 
quvvatlarni ishga tushirish yuzasidan 96 ta loyiha rejalashtirilgan. Shuningdek, 6 ming gektarda intensiv bogʻ va 
8 ming gektarga yaqin maydonda uzumzor barpo qilish boʻyicha loyihalar ishlab chiqilgan. Joriy yilda 410 million 
dollarlik mahsulotlar eksporti moʻljallangan5.

Umuman olganda, don bozorining hozirgi holati va rivojlanish tendensiyalarini tahlil qilish natijasida quyi-
dagi xulosalarni chiqarish mumkin:

- Toshkent viloyati hududiy g‘allani qayta ishlashning ichki salohiyatidan ham, qishloq xo‘jaligi xom ashyosi 
sifatida g‘allani mintaqalararo bozorda sotishning tashqi imkoniyatlaridan ham foydalanishga yo‘naltirilgan;

- viloyatdagi donni qayta ishlash zavodlarining texnologik liniya quvvatlaridan foydalanishni oshirish va 
chorvachilikni rivojlantirish hisobiga g‘alla bozorining haqiqiy sig‘imini oshirish imkoniyatlari mavjud;

- donga bo‘lgan talab elastik hisoblanadi;
- Toshkent viloyati g‘alla bozoridagi asosiy ishlab chiqaruvchilar fermer xo‘jaliklari va qishloq xo‘jaligi tash-

kilotlari hisoblanadi;
- g‘alla hosildorligiga ta’sirning salmoqli ulushi (60-70%) qishloq xo‘jaligi ishlab chiqarishini jadallashtirish 

omillariga to‘g‘ri keladi;
- Toshkent viloyati don ishlab chiqarishi yetarlicha texnik jihozlanmagan;
- don ishlab chiqarish samaradorligining darajasi bozordagi kon’yunktura sharoitlariga bog‘liq;
- don taklifi narx bo‘yicha elastik emas, ya’ni bir xil sharoitlarda narxning pasayishi don ishlab chiqarishning 

kamayishiga olib kelmaydi;
- hududiy g‘alla bozorlarida iqtisodiy o‘sish uchun dastlabki shart-sharoitlar yaratilmagan;
- don ishlab chiqaruvchi qishloq xo‘jaligi tashkilotlarida amalga oshirilayotgan rivojlanish strategiyalarining 

asosiy qismi normal va barqaror rivojlanish strategiyalaridir;
- strategik tahlil natijasida g‘alla agrobiznesining tashqi tahdidlarini ichki imkoniyatlari bilan tenglashtirish 

mumkinligi aniqlandi.

4 https://www.agro.uz/agroklasterlar-va-kooperatsiyalar/#1627990188176-c1f6ec03-0c34.
5 Prezident ishtirokida klasterlar faoliyatini rivojlantirish masalalari muhokama qilindi – Oʻzbekiston yangiliklari – Gazeta.uz (gazeta.uz).

Toshkent viloyatida yetishtiriladigan don ekinlarining aksariyati faqat hayvonlar ozuqasi sifatida foydala-
nishga yaroqli. Shu munosabat bilan viloyatda yem-ozuqa tayyorlash va g‘allani qayta ishlash tuzilmasini tahlil 
qilishga qaror qilindi. Avval aytilganidek, u bir vaqtning o‘zida don va yem-xashakni qayta ishlay oladi. Don 
ekinlari qayta ishlash jarayonida ko‘p mehnat va xarajatlarni talab qiladi, tayyor mahsulot bozoridagi raqobat 
esa juda kuchlidir. Bundan tashqari, yem-xashakka mo‘ljallangan donni qayta ishlashdan olinadigan asosiy 
mahsulot omuxta yem hisoblanadi. Omuxta yem – bu hayvonlarning ma’lum bir turi, zoti va mahsuldorligi 
uchun to‘laqonli ozuqa olish uchun aralashmalardan tozalangan va kerakli darajada maydalangan ozuqa turidir. 
Viloyatda omuxta yemlarning asosiy iste’molchilari parrandachilik va chorvachilik korxonalari, shuningdek, 
shaxsiy chorva mollari bo‘lgan qishloq xo‘jaligi korxonalari hisoblanadi.

Yuqori sifatli omuxta yem bilan ta’minlash chorvachilikning rivojlanish darajasi va iqtisodiy samaradorligini 
belgilab beruvchi asosiy omillardan biridir. Buning sababi shundaki, ozuqaning narxi chorvachilik mahsulotlari 
tannarxining 65-75 foizini tashkil qiladi. Shuning uchun omuxta yem sanoati milliy agrosanoat majmuasini rivoj-
lantirishning muhim tarkibiy qismi hisoblanadi.

Qishloq xo‘jaligida ishchi kuchi ortiqcha, yer resurslari yetarsiz bo‘lgan Toshkent viloyatida klaster shakli, 
eng avvalo, viloyatda qishloq xo‘jaligi va sanoat korxonalarini tashkil etishning eng yaxshi shakli hisoblanadi. 
Ushbu usulning afzalligi shundaki, u mintaqaviy va ijtimoiy xususiyatlarni hisobga oladi. Binobarin, u hudud-
ning samarali rivojlanishiga, innovatsion ishlab chiqarish tizimlari va mahsulotlarining raqobatbardoshligini 
oshirishga, bandlik va soliqqa tortish darajasini ko‘tarishga xizmat qiladi.

Tadqiqotlarimizga ko‘ra Toshkent viloyatida integratsiyalashgan qishloq xo‘jalik klasterini yaratish va oziq-
ovqat mahsulotlari ishlab chiqarish, agrosanoat majmualarini innovatsion rivojlantirishni muvofiqlashtirish va 
xizmatlar ko‘rsatish uchun barcha sharoitlar mavjud. 

X U L O S A  V A  T A K L I F L A R 
Xulosa qiladigan boʻlsak don klasterida ishlab chiqarish va xoʻjalik faoliyatini rivojlantirish mamlakatning 

oziq-ovqat xavfsizligini taʼminlash va iqtisodiy oʻsishni ragʻbatlantirishda muhim oʻrin tutadi. Klasterlarning tashkil 
etilishi mahsulot tannarxini pasaytirish, mahalliy mahsulotlarning raqobatbardoshligini oshirish, shu ningdek, 
qishloq xoʻjaligi sohasini rivojlantirishga xizmat qilmoqda. Shu bilan bir qatorda Oʻzbekistonda xalqaro tajriba 
va ilgʻor texnologiyalarni hisobga olgan holda don mahsulotlarini ishlab chiqarish klasterlarini rivojlantirishda 
davlat, tadbirkorlar va ilmiy muassasalar hamkorlikda ish olib borishi muhim. Shundagina strategik ahamiyatga 
ega boʻlgan ushbu sohada muvaffaqiyatlarga erishish, qishloqlar, butun jamiyat obodligini taʼminlash mumkin 
boʻladi.

